
	היום, ט''ז בתמוז, עשו בני ישראל את עגל הזהב במדבר, 39 יום לאחר קבלת התורה בהר סיני: "וירא העם כי בושש משה לרדת מן ההר, וייקהל העם על אהרון, ויאמרו אליו קום עשה לנו אלוהים אשר ילכו לפנינו, כי זה משה האיש אשר העלנו מארץ מצרים לא ידענו מה היה לו. ויאמר אליהם אהרון, פרַקו נזמי הזהב אשר באזני נשיכם, בניכם ובנותיכם והביאו אלי. ויתפרקו כל העם את נזמי הזהב אשר באזניהם ויביאו אל אהרון. ויקח מידם ויצר אותו בחֶרֶט ויעשהו עגל מסכה, ויאמרו אלה אלוהיך ישראל אשר העלוך מארץ מצרים. וירא אהרון ויבן מזבח לפניו ויקרא אהרון ויאמַר – חג לה' מחר. וישכימו ממחרת ויעלו עולות ויגישו שלמים וישב העם לאכול ושתו, ויקומו לצחק." "ויגיע היום אשר ישוב בו משה אל העם, ויבא השטן אל בני ישראל ויאמר להם: הגידו נא לי איה משה בן עמרם? ויען העם את השטן ויאמר: עלה משה למרום. ויאמר השטן: הן כבר עברה גם השעה הששית אשר יעדה (=קבע) משה לאמור: מקץ ארבעים יום בראשית השעה הששית אשוב אליכם? ולא שמו בני ישראל לב אל דברי השטן ויאמרו לשטות (=לסור) מעליו. ויאמר השטן: ידוע תדעו כי מת משה ולא ישוב עוד אליכם. ויהי כראות השטן כי לא שם העם לב גם לדברים האלה ויקרא אל כל העם לאמור: שאו עיניכם למרום וראיתם כי אמת דיברתי אליכם. וישאו בני ישראל את עיניהם אל השמיים ויראו והנה ענן כבד לנגדם, ובתוך הענן מיטה שחורה ופני משה המת נשקפים ממנה. וארבעים אלף האיש אשר עלו עם בני ישראל ממצרים ('הערב-רב')ושני החרטומים יונוס ויומברוס נקהלו על אהרון ויאמרו אליו: הן לא ישוב עוד משה ועל כן הואל נא ועשית לנו אלוהים אשר ילכו לפנינו. ... ויען אהרון וחור את האנשים לאמור: עוד מעט וירד משה ושב אלינו!
	ויהי כאשר לא שמעו לדבריהם ויגער בהם חור לאמור: איכה נואלתם לדבר את הדברים האלה לאמור, עשו לנו אלוהים אחרים. ואתם הן ראיתם את כל הגדולות אשר עשה לנו ה' אלוקינו עד היום הזה וידו לא קצרה, כי אמרתם מת משה ולא ישוב עוד. התקצר יד ה' אלוקינו העושה לנו גדולות עד אין חקר, מֵהוליך אותנו במדבר הזה ומהביא אותנו אל המנוחה והנחלה? אַל, אחיי, תדברו עוד כדברים האלה ולא תחטאו לה'! ויקצפו האנשים על חור קצף גדול ויקומו עליו וישחטוהו.
	ואחר נגשו אל אהרון ויאמרו אליו:עשה לנו אלוהים! ויאמר אהרון בלבו: אם לא אעשה את בקשתם – וקמו עליי והירגו גם אותי והוסיפו חטאה על חטאתם ולא יאבה ה' סלוח להם. על כן אעשה את אשר בקשו ממני. והיה כאשר יינחמו על מעשיהם הרעים, ושבו אל ה' באמת ובלב שלם וסלח להם, כי חנון ורחום הוא ומרבה לסלוח..."                                                                    
                                                                           [שמות ל''ב 1 – 6, כל אגדות ישראל: שמות ע''ג]

